
        Аннотация: В статье рассматривается практическая методология управления системой 

многолетней спортивной подготовки юных и квалифицированных спортсменов. Сегодня 

успешность спортивной подготовки связана с теоретическим обоснованием и практическим 

воплощением ряда общенаучных подходов, среди которых следует выделить комплексный, 

метапредметный, программно-целевой, системный, структурно-функциональный, 

технологический подходы. 

Annotatsiya: Maqolada yosh va malakali sportchilarni ko'p yillik sport tayyorgarligi tizimini 

boshqarishning amaliy metodologiyasi ko'rib chiqiladi. Bugungi kunda sport tayyorgarligining 

muvaffaqiyati bir qator ilmiy yondashuvlarning nazariy asoslanishi va amaliy tadbiri bilan bog'liq bo'lib, 

ular orasida kompleks, metapredmet, dasturiy-maqsadli, tizimli, tizimli va funktsional, texnologik 

yondashuvlarni ta'kidlash lozim. 

        Kalit so'zlar:  sportchi tayyorlash, boshqaruv tizimi, keng qamrovli yondashuv, dasturiy 

maqsadli yondashuv, tizim yondashuvi, texnologik yondashuv. 

Bugungi kunda malakali sportchilarni tayyorlashning mavjud tizimi quyidagi faoliyat shakllarini 

ko’zda tutadi:  

 tayyorgarlikning turli bosqichlarida muvaffaqiyatga erishish uchun zarur sport natijasini 

bashorat qilish; 

 sportchining musobaqa faoliyatini tahlil etish va modellashtirish; 

 sportchi tayyorgarligining turli tomonlarini tahlil etish va modellashtirish; 

 rejalashtirilgan natijaga erishish uchun yo’nalti-rilgan sport mashg’ulotini taxlil etish va 

dasturlash. 

tel:+998939423042
mailto:azizov1288@mail.ru


Hozirgi taraqqiyot bosqichida jismoniy tarbiya va sport mashg‘ulotlarini  tashkil qilishning istiqbollari: muammo 

va yechimlar. Xalqaro miqiyosidagi ilmiy amaliy-anjuman. 2022 yil 28-29 aprel 

949 

Bu bo’limning har biri yuzasidan olib boriladigan ish sportchi holatini nazorat qilish (bu 

nazoratning umumiy ko’rinishi sportchi tayyorligining har xil jihatlari model tavsiflariga qay darajada 

muvofiqligini tekshirishdan iborat) hamda sportchi mashg’ulotlari va uning ishchanlik qobiliyatini 

tiklashning yangi usullarini ishlab chiqish, shuningdek, bularning organizmga ta’sirini nazorat etish 

usullaridan tarkib topadi.  

Yosh sportchilarning tayyorlashni boshqarish texno-logiyasi bir necha bosqichga bo’linadi: qaror 

qabul qilish, ijroni tashkil etish, axborotlarni yig’ish va tahlil qilish, yakuniy ma’lumotnoma tayyorlash. 

Agar ushbu umumiy qoidalarni yosh sportchilarni tayyorlash tizimiga qo’llaydigan bo’lsak, quyidagi 

tizimga ega bo’lamiz.[1]  

Yosh sportchilarning tayyorlashni boshqarishdagi muammolar shunchalik ko’p qirraliki, ularning 

ko’plarini hal etish uchun faqatgina murabbiyning harakati yetarli bo’lmaydi. Masalan, yosh sportchilar 

guruhi oldiga maqsad va vazifalar qo’yilayotgan vaqtda, sport maktablarining faoliyatini belgilovchi 

me’yoriy hujjatlardan tashqari pedagogik va tibbiy-fiziologik tekshiruvlarning natijalari ham e’tiborga 

olinishi kerak yoki sportchilarning sportga layoqatli ekanliklarini aniqlash vaqtida masalaga majmuaviy 

yondashish lozim, chunki bunda keng doiradagi mutaxassislarning (shifokorlar, psihologlar, fiziologlar va 

h.k.) fikrlari muhim o’rin tutadi. Boshqacha qilib aytganda, boshqaruvning samaradorligi ko’plab 

xizmatlarning o’zaro muvofiqlashtirilgan harakatlariga bog’liq. 

Shunday qilib, me’yoriy nisbatlar kontseptsiyasi sportchining ma’lum guruhlarida yagona uslubni 

qo’llash imkonini beradi, bu esa boshqaruvning ko’pgina masalalarini yanada samaraliroq yechishga yo’l 

beradi.  

Sport mashg’ulotlarini boshqarish jarayoni murabbiy tomonidan ma’lum ketma-ketligidagi 

amallarni bajarilishini ko’zda tutadi (shu bilan bir vaqtda maqsad e’tiborga olinadi). 

Birinchi amal − sportchining tayyorgarligi to’g’risida birlamchi ma’lumotlarni olish; kuchli va mos 

tomonlarini aniqlash; umumiy va xususiy vazifalarni aniqlash.[2]  

Ikkinchi amal, maqsaddagi ko’satkichga erishishni ta’minlaydigan modil tasniflari bilan tanishish. 

Yosh sportchi erishishi kerak bo’lgan model ko’rsatkichlariga arientatsiya qilish uchun, bir tomondan 

yaxshi rivojlanishni va ikkinchi tomondan tayyorgarlikning kerakli saviyasidan o’zib ketmaslikni 

ta’minlash lozimligidan kelib chiqadi. Ma’lumki, samaradorlik nisbiy kattalik, uni biron bir narsa bilan 

taqqoslabgina hisoblash mumkin. Masalan, yosh sportchi rivojlanishining qandaydir sifati aniqlanganda, 

faqatgina shu ma’lumotlarni model ko’rsatkichlariga qiyoslab, sport mashg’uloti qanday saviyada olib 

borilayotganligini aniqlash mumkin. 

Bu holda model ko’rsatkichlarga o’ziga xos etalon ko’rsatkichlar sifatida qaraladi.  

Uchinchi amal, boshqaruv tizimida darajasi bo’yicha eng muhim, yosh sportchilarni ham model 

ham rejadagi ko’rsatkich-larga erishishni ta’minlaydigan mashg’ulotlar tuzishni nazarda tutadi. Yosh 

sportchilarni umumiy va maxsus tayyorgarlik saviyasini oshiruvchi ko’p sonli metodik yondashuvlar va 

usullardan, shunday oqilonalarini tanlab olish kerakki, ular qo’yilgan maqsad va mavjud imkoniyatlarga 

to’la mos kelishi kerak. Bunda kam vaqt sarflab kerakli natijaga erishish mezoni eng muhim bo’lish kerak 

va bu jihatdan yillik davrning turli bosqichlarida o’lchovi bo’lib nazorat me’yorlari hizmat qilishi 

mumkin. To’rtinchi amal tanlangan yo’nalishdagi mashg’ulotlar jarayonini va qabul qilingan qarorlar 

samaradorligini baholash. Bu yerda, majmuaviy nazorat tizimi ishga tushadi, uning vazifasi qarorlar ijrosi 

ta’minlangandan keyingi unumdorlikni baholashdan iborat. Nazorat yosh sportchilar yerishishi lozim 

bo’lgan aniq me’yoriy ko’rsatgichlarni haqiqatda olingan natijalar bilan taqqoslash va dasturga kerakli 

o’zgartirishlarni kiritish bo’yicha tadbirlarni o’z ichiga oladi. Beshinchi amal−natijalar tahlili, yakuniy 

xulosalar va kelajak maqsadlarni aniqlash.[3] 

Shunday qilib, yosh sportchilar mashg’ulotlari jarayonini boshqarish tizimi, uning umumiy va 

xususiy bo’limlari bo’yicha ilmiy asoslangan tavsiyalarning mavjudligini nazarda tutadi. Avvalo, ular 

qatoriga quyidagilar kiradi:  

 boshqaruv maqsadlariga mos ravishda, yosh sportchilarni sportga layoqatligini aniqlovchi 

axborot tizimi: 

 qo’yilgan vazifalarga erishish shartlariga javob beruvchi yosh sportchilarni umumiy va 

maxsus tayyorlov strukturasi;  

 sport natijalari rejasini bajarilishini ta’minlaydigan, yosh sportchilarning tayyorgarligi va 

ularning organizmi holatining asosiy ko’rsatkichlarining model tasniflari; 

 maqsadga erishish yo’llarini aniqlashtiruvchi mashg’ulot jarayonining meyor 

ko’rsatkichlari; 

 zamonaviy tendentsiyalarni shu jumladan noan’anaviy usullarni qo’llashni hisobga olgan 

holda yosh sportchilarning mashg’ulotlar dasturini oqilona tuzish; 

Qayd etib o’tish mumkinki, ushbu bilimlar, shifokorlar, ilmiy xodimlar, tashkilotchi ishchilar 

ishtirokisiz muvaffaqiyatli amalga oshirib bo’lmaydigan boshqaruv texnologiyasiga to’la javob bo’ladi. 

Lekin, murabbiy (murabbiy) markaziy shaxs bo’lib qolaveradi. O’quv-mashg’ulot jarayonini 

rejalashtirish, takomillashtirish va amalga oshirishni asosiy funktsiyalarini bajarish vaqtida, u boshqa 

mutaxassislarning ko’rsatma va tavsiyalariga amal qiladi. Ularning mos ravishdagisi axborotlar va 

xulosalar ko’rinishidagi yordamlari murabbiy yosh sportchini tayyorgarlik darajasini, sportga layoqatli 

ekanligi, model ko’rsatkichlariga mosligi hamda yillik davrning turli bosqichlarida majmuaviy nazorat va 

mashg’ulotlar rejaning bajarilishini tahlil qilishda ko’mak beradi. 

